Bingkisan Pertanian Bil. 50

Limau Langkat

Limau Langkat (Citrus suhuiensis) mempunyai
kulit yang nipis dan dikopek untuk dimakan.
Kulitnya berwarna antara kehijauan dan kuning.
Buahnya bulat, berukuran lebih kurang 5—10cm
garispusat. Isinya berwarna antara kuning ke jingga,
berair dan mempunyai rasa antara kemasaman
hingga kemanis.

Buah limau langkat biasanya dimakan segar. la
banyak ditanam di Kelantan, Trengganu, Kedah dan
Perak.

IKLIM

Memerlukan iklim yang lembap dan panas dan
lebih sesuai ditanam di tanah rendah.

TANAH

Boleh ditanam di atas berbagai jenis tanah tetapi
lebih sesuai ditanam di atas tanah jenis peroi ringan
vang subur. la tidak tahan kepada keadaan air
bertakung. pH tanah yang sesuai ialah di antara
5—8.

CARA-CARA MIENANAM

Pembiakan

Boleh dibiak dari biji ataupun tampang,
misalnya cantuman dan tut (anggor). Biasanya ia
dibiak dengan cara tut.




Dua jenis campuran digunakan:—

® Bajatumbesar: NPKMg (15:15:6:4).

® Baja untuk buah : NPK Mg (12:12:17:2).

Baja ditabur di sekeliling pokok di bawah hujung

julai daun. Kadar dan masa membaja adalah seperti
berikut:—

Umur Pokok Kadar

(tahun) Jenis Baja kg/pokok/tahun Masa
1 Tumbesar 0.3 ) 3 kali setahun
)
0.5 ) ® permulaan musim
) hujan.
3 w 1.0 ) ® 4—5 bulam kemudian
) ® sebelum musim kering.
4 Baja buah 1.5 ) 2 kali setahun
)
5 S 1.8 ) ® permulaan musim
. ) hujan.
6 " 2.3 } ® 4—5 bulan kemudian’
) iaitu selepas mengutip
ke atas " 2.5 ) hasil.
Cantasan

Pada umur 2—3 tahun, cantasan dibuat untuk
membuang pucuk-pucuk air, ranting-ranting mati
dan ranting-ranting yang tidak dikehendaki.

Cantasan juga dilakukan selepas musim buah,
biasanya pada bulan Septem»ber/Oktober.

Kawalan Rumpai

Merumput dengan tangan dijalankan pada
tahun pertama. Selepas itu kawalan rumpai secara
kimia boleh dijalankan dengan menggunakan racun
rumpai seperti paraquat atau glyphosate.

MEMUNGUT HASIL
Pokok mula berbuah pada umur 2—3 tahun.

Hasil biasanya dikutip dua kali setahun iaitu
pada bulan Julai/Ogos dan kali kedua pada bulan
Oktober/November iaitu 7—8 bulan selepas
pembungaan pertama.

HASIL

Pernah dilaporkan di Kelantan, hasil sebanyak
2,000—3,000 biji/sepokok/setahun dikutip daripada
pokok berumur 7% tahun. Hasil setinggi 8—10 tan
metrik/hektar juga boleh dicapai. Jangkamasa
ekonomi pokok limau langkat ialah 10 tahun.




